ՏԵՂԵԿԱՆՔ
Հայաստանի Հանրապետության կառավարության և Ուկրաինայի կառավարության միջև սեյսմիկ պաշտպանության բնագավառում համագործակցության Համաձայնագրի կնքման նպատակահարմարության

Հայաստանի Հանրապետությունն ու Ուկրաինան իրականացնում բազմակողմանի համագործակցային կապեր, որը պայմանավորված է երկու պետությունների ժողովուրդների դարավոր բարեկամական հարաբերություններով: Այդ հարաբերություններն ավելի են սերտացել միջազգային տարբեր կառույցներում երկու պետությունների ակտիվ մասնակցությամբ և դերակատարությամբ: Ավելին՝ ուկրաինահայ համայնքը խոշորներից մեկն է աշխարհում, և հայերն աշխույժ գործունեություն են ծավալում և բնակության երկրում, և Հայաստանի հետ հարաբերություններում: Այս բոլորով հանդերձ արդյունավետ ակտիվ համագործակցություն է իրականացվում տնտեսական հարցերով հայ-ուկրաինական միջկառավարական հանձնաժողովի աշխատանքների շրջանակներում, որի բաղկացուցիչ ուղղություններից է խնդրառու Համաձայնագրի կնքումը: Համաձայնագրի կնքումը հնարավորություն կտա միավորել սեյսմիկ պաշտպանության ոլորտում իրականացվող ջանքերը՝ նպատակ ունենալով անվտանգ դարձնել երկու պետությունների ու ժողովուրդների կենսագործունեությունը:
Ելնելով ասվածներից՝ նպատակահարմար է կնքել խնդրառու Համաձայնագիրը:
